Улсын Их Хурлын 2017 оны ээлжит бус чуулганы 7 дугаар сарын

10-ны өдөр /Даваа гараг/-ийн нэгдсэн хуралдааны гар тэмдэглэл


Улсын Их Хурлын дарга М.Энхболд ирцийг танилцуулж, хуралдааныг даргалав.


Хуралдаанд ирвэл зохих 76 гишүүнээс 40 гишүүн ирж, 52,6 хувийн ирцтэйгээр 9 цаг 35 минутад эхлэв.


Чөлөөтэй: Т.Аюурсайхан, Х.Баделхан, О.Батнасан, Д.Ганболд, Г.Мөнхцэцэг, Н.Номтойбаяр, Я.Содбаатар, Г.Тэмүүлэн, Ч.Хүрэлбаатар, Л.Энх-Амгалан, Л.Элдэв-Очир.


Эмнэлгийн чөлөөтэй: Б.Дэлгэрсайхан, Ц.Цогзолмаа.

Улсын Их Хурлын 2017 оны ээлжит бус чуулганы нээлтийн ажиллагаа

Хуралдаанд Улсын Их Хурлын Тамгын газрын Ерөнхий нарийн бичгийн дарга Ц.Цолмон, Хууль, эрх зүй асуудал хариуцсан нарийн бичгийн дарга Д.Амгалан, Хууль, эрх зүйн хэлтсийн дарга Э.Түвшинжаргал, Улсын Их Хурал дахь МАН-ын бүлгийн ажлын албаны дарга Н.Энхтайван, Ардчилсан намын ажлын албаны дарга Д.Золжаргал нар байлцав.

Улсын Их Хурлын дарга М.Энхболд ээлжит бус чуулганыг нээж үг хэлсний дараа танхимд  Монгол Улсын Төрийн дуулал эгшиглэж, чуулганы хуралдаанд оролцсон хүмүүс босож хүндэтгэл үзүүлэв.


Улсын Их Хурлын дарга М.Энхболд ээлжит бус чуулганы нээлтийн ажиллагаа өндөрлөснийг мэдэгдэж Төрийн байгуулалтын байнгын хороо хуралдах товыг зарлав.


Ээлжит бус чуулганы нэгдсэн хуралдааны зохион байгуулалтыг хариуцан  Хуралдаан зохион байгуулах хэлтсийн дарга Н.Цогтсайхан, шинжээч Б.Баярсайхан нар ажиллав.


Ээлжит бус чуулганы нээлтийн ажиллагаа 03 минут үргэлжилж, ирвэл зохих 76 гишүүнээс 41 гишүүн ирж, 53,9 хувийн ирцтэйгээр  9 цаг 38 минутад өндөрлөв.


Тэмдэглэлтэй танилцсан:


ТАМГЫН ГАЗРЫН ЕРӨНХИЙ НАРИЙН БИЧГИЙН ДАРГА



Ц.ЦОЛМОН


Тэмдэглэл хөтөлсөн:


ПРОТОКОЛЫН АЛБАНЫ ШИНЖЭЭЧ






Б.БАТГЭРЭЛ

МОНГОЛ УЛСЫН ИХ ХУРЛЫН 2017 ОНЫ ЭЭЛЖИТ БУС ЧУУЛГАНЫ
7 ДУГААР САРЫН 10-НЫ ӨДӨР /ДАВАА ГАРАГ/-ИЙН НЭГДСЭН 
ХУРАЛДААНЫ ДЭЛГЭРЭНГҮЙ ТЭМДЭГЛЭЛ
М.Энхболд:  -Улсын Их Хурлын эрхэм гишүүд ээ, Монгол Улсын Ерөнхийлөгчийн ээлжит сонгууль болж өндөрлөсөн. Сонгуулийн дүнг баталгаажуулан үндэсний их баяр наадмын өмнө шинээр сонгогдсон Монгол Улсын Ерөнхийлөгчийн тангараг өргөх бүрэн эрхийг хэрэгжүүлж эхлүүлэх арга хэмжээг зохион байгуулах ёстой гэж үзэж Улсын Их Хурлын даргын хувьд би Монгол Улсын Үндсэн хуулийн 27 дугаар зүйлийн 3 дахь хэсэг, Монгол Улсын Их Хурлын тухай хуулийн 16 дугаар зүйлд заасны дагуу ээлжит бус чуулганыг зарлан 2017 оны 7 дугаар сарын 10-ны өдөр хуралдуулах нь зүйтэй гэж үзсэн.
Монгол Улсын Ерөнхийлөгчийн тангараг өргөх тов тогтоох, Ерөнхийлөгчөөр сонгогдсон гэж үзэх бүрэн эрхийг хүлээн зөвшөөрсөн хууль батлах зэрэг асуудлуудыг энэ ээлжит бус чуулганаар хэлэлцэхээр тооцож төлөвлөсөн байгаа.


Шинээр сонгогдсон Монгол Улсын Ерөнхийлөгч Монгол Улсын Үндсэн хуульд заасан ёсоор Улсын Их Хуралд тангараг өргөх ёслолын арга хэмжээ энэ чуулганы хүрээнд мөн зохион байгуулагдана.


Улсын Их Хурлын ээлжит бус чуулганы ажиллагаа нээснийг мэдэгдье /төрийн дуулал эгшиглэв/.


Баярлалаа. Одоо Төрийн байгуулалтын байнгын хороо А танхимд хуралдана.


Байнгын хорооны дараа чуулганы хуралдаан үргэлжилнэ.


Бичлэг буулгасан: 

ПРОТОКОЛЫН АЛБАНЫ ШИНЖЭЭЧ


Б.БАТГЭРЭЛ

